
Melding om vedtak. Handsaming av ny søknad om å legge 
fiberbreiband langs veg Brokke - Suleskard. Lyse Fiber AS. 
Valle og Sirdal kommune. 

Syner til søknad dagsett 17.12.2021. Verneområdestyret handsama saka i møte 8.2.2022, 
sak 6/22. Vedtak og saksframstilling ligg ved.  
 
Om klage 
Vedtaket kan påklagast til Miljødirektoratet. Klaga skal sendast til verneområdestyret for vidare handsaming. 
Klagefristen er 3 veker frå mottak av vedtaket. Alle partar med klagerett har rett til innsyn i saksdokumenta. 
Skrifteleg klage skal sendast til Verneområdestyret for SVR Pb. 504 Stoa, 4804 ARENDAL. Oppgi kva for eit 
vedtak det vert klaga på, dei endringane klagar ynskjer og grunngjeving for klaga. Dersom det vert klaga så seint 
at det kan vere tvil om det er klaga i rett tid, må det opplysast når brevet kom fram. 
 
Med helsing 

 
Jørn Trygve Haug 
verneområdeforvaltar SVR 
 
Etter våre rutiner er dette brevet godkjent og sendt uten underskrift 
 
 
 
Kopi til: 
Agder fylkeskommune  Postboks 788 Stoa 4809 ARENDAL 
Sirdal kommune  Tonstad 4440 TONSTAD 
Statsforvalteren i Agder  Postboks 504 4804 ARENDAL 
Villreinnemnda for setesdalsområdet     
Valle kommune  Postboks 4 4746 VALLE 

  Arkivsaksnr: 2021/7304-0 

 Saksbehandler: Jørn Trygve Haug 

Dato: 03.01.2022 

 
 

Utvalg Utvalgssak Møtedato 

Verneområdestyret for SVR 6/22 08.02.2022 

 

Handsaming av ny søknad om å legge fiberbreiband langs 
veg Brokke - Suleskard. Lyse Fiber AS. Valle og Sirdal 
kommune. 

 
Vedlegg: 
1 Ny søknad 
2 Vedlegg til ny søknad_a 
3 Vedlegg til ny søknad_b 
4 Vedlegg til ny søknad_c 
5 Plankart 4 Suleskardvegen vernesone 
6 Plankart 5 Suleskardvegen vernesone 
7 Plankart 6 Suleskardvegen vernesone 
8 Plankart 7 Suleskardvegen vernesone 
9 Plankart 1 Suleskardvegen vernesone 
10 Plankart 2 Suleskardvegen vernesone 
11 Plankart 3 Suleskardvegen vernesone 
12 Klage 

 
 
Forvalters innstilling 
Med heimel i naturmangfoldlova § 48 får Lyse Fiber AS løyve til å legge fiberbreiband  
langs veg Brokke – Suleskard innafor Setesdal Vesthei Ryfylkeheiane 
landskapsvernområde. 
 
Arbeidet skal gjerast i tråd med søknad dagsett 17.12.2021, plankart 1 – 7 dagsett 
21.1.2022, supplerande opplysningar gjeven i e-post dagsett 21.1.2022 og 24.1.2022. Tiltaka 
er som følgjer:  
 

 Fresing av 3 cm. breitt spor i inntil 30 cm. djupne for nedlegging av trekkerøyr og 
fiberkabel i bankett (trenching). Attfylling med masse og forsegling med asfalt. 

 Graving av fibergrøft i vegskulder med inntil 40 cm. breidde og djupne på enkelte 
korte strekningar der det ikkje egner seg for fiberkabel i bankett ref. første prikkpunkt. 

 Plassering av naudsynte trekkekummar på møtestader eller i vegskulder 
 
På eksisterande vegkonstruksjon der det ikkje er tilstrekkeleg breidde eller kvalitet på 
bankett, kan det førast på knust asfalt masse med inntil 25 cm breidde i tråd med skisse s. 3 
i søknad dagsett 17.12.2021. Påfyll på bankett skal avgrensast til strekning der det tidlegare 
har vore bankett som har rast ut og skal ikkje innebere utfylling i terreng utanfor eksisterande 
vegkonstruksjon. Strekningane dette gjeld er av søkar anslått til å vera inntil 200 meter. Etter 
verneområdestyret si vurdering er denne delen av tiltaket vurdert å vera innafor vedlikehald 
av vegen i tråd med verneforskrifta kap. 4 pkt. 1.2 bokstav b.  
 
For gjennomføring av tiltaka sett verneområdestyret følgjande vilkår:  

 Alle tiltak skal gjennomførast utan køyring i terreng 
 Av omsyn til villrein i nærområda til vegtraseen skal arbeidet i vernesona avgrensast 

til perioden f.o.m 1. juni  t.o.m. 15. oktober. I område med hekkelokalitet for rovfugl 
ref. kart nedanfor, skal arbeidet ikkje ta til før etter 1. juli. 

 Tiltakshavar er sjølv ansvarleg for å hente inn naudsynt tillating frå andre offentlege 
myndigheiter og råka grunneigarar.  

 
Lyse Fiber AS er ansvarleg for at aktuelle entreprenør vert gjort kjend med løyvet etter 
verneforskrifta med vilkår. Løyvet gjeld arbeid for 2022 og 2023.  
 
Strekning der arbeidet skal gjerast etter 1. juli grunna hekkelokalitet: 

 
 
 
Som grunngjeving for vedtaket legg verneområdestyret vekt på at tiltaket skjer innafor 
eksisterande vegkonstruksjon og vil vera lite synleg etterpå. Av omsyn til villrein og 
hekkelokalitet for raudlista rovfugl er det naudsynt å avgrense tida for gjennomføring. Med 

desse vilkåra er vurderinga at tiltaket ikkje vil stri mot verneføremålet og ikkje vil påverke 
verneverdiane nemneverdig. I høve til nærleik til rovfugllokalitet er det lagt vekt på føre-var 
prinsippet i naturmangfoldloven § 9.  
 
Løyvet til tiltaket inneber at tidlegare løyve gjeven av verneområdestyret i møte 6.9.2021, sak 
24/2, vert gjort om og erstatta med vedtaket ovanfor. Dette med heimel i forvaltningslova  
§ 35 bokstav a.  
 
Saksprotokoll i Verneområdestyret for SVR - 08.02.2022  
 
 
Forvalters innstilling enstemmig vedtatt. 
 
 
 
 
Saksopplysninger 
Verneområdestyret skal i denne saka ta stilling til ein revidert søknad frå Lyse Fiber AS 
dagsett 17.12.2021 om å legge fiberbreiband langs veg Brokke – Suleskard (vedlegg 1 - 11). 
Søknaden erstattar søknad dagsett 19.8.2021 og vedtak fatta av verneområdestyret i møte 
6.9.2021, sak 24/21. Årsaka til at det vert fremma ein ny søknad er at tiltakshavar no har 
meir detaljert kunnskap om framføringsmetode og at det er trong for ei nærmare avklaring av 
vilkåret verneområdestyret sette i førre vedtak om at tiltaket måtte gjerast utan utviding av 
breidda på vegskulder eller graving i terreng.  
 
Historikk 
Det har vore ein del «att og fram» i saka sidan verneområdestyret fatta vedtak i møte 
6.9.2021. Eit oversyn er gjeven i det følgjande.  
 
Lyse Fiber AS fekk i sak 24/21 løyve til å legge fiberbreiband langs veg Brokke – Suleskard 
liggjande innanfor Setesdal Vesthei Ryfylkeheiane landskapsvernområde. For å legge ned 
fiberkabelen skulle det nyttast ein metode kalla trenching. Dvs. at det vert frest ned eit smalt 
spor i banketten der det vert lagt trekkerøyr for fiberkabel. Banketten er definert som sona 
utanfor asfaltkant som til vanleg er dekt med grus eller knust asfalt. Sjå bilete 1 nedanfor. 
 
Etter at trekkerøyra er lagt vert sporet fylt att og forsegla med asfalt. På enkelte korte 
strekningar vart det gjeven løyve til at trekkerøyra vart lagt i fibergrøft i vegskulder. Det skal 
også plasserast trekkekummar på utvalde møtestader og nokre plassar i vegskulder.  
 
Som vilkår i løyvet vart tida for gjennomføring avgrensa til perioden vegen er ope, dvs f.o.m 
21 mai t.o.m. 21.10. Av omsyn til villrein og rovfugl vart det på nokre strekningar sett 
ytterlegare avgrensing i perioden for gjennomføring. Det vart også presisert at alt av tiltak 
måtte gjerast utan utviding av breidda på vegskulder eller graving i terreng.  

Bilete 1 

 
 
Lyse fiber klaga på vedtaket i e-post dagsett 30.9.2021 (vedlegg 12). Klagen gjaldt vilkåret 
verneområdestyret sette om at tiltaket måtte gjerast utan å utvide breidda på vegskulder. På 
nokre parti, særleg på Sirdal-sida, er banketten svært smal eller har rast ut. For å nytte 
metoden med trenching er det difor naudsynt å styrke denne ved å legge på massar i 
vegskulder. Lyse Fiber meiner dette må definerast som ordinært vedlikehald på vegen. Det 
er berre aktuelt der bankett ikkje lengre har 25 cm breidde eller der vegskråning har skade. 
Vegeigar Agder Fylkeskommune har ikkje planar om vedlikehald av banketten med det 
første. Det må difor gjerast i samband med legging av fiberbreiband.  
 
Etter at klagen kom inn har søkar vurdert alternativ framføringsmetode og fremma ny søknad 
dagsett 22.10.2021. Her vert det søkt om at fiberkabelen i sin heilskap vert grave ned i 
fibergrøft (ref. bilete 1). Dette i kombinasjon med styrt boring der det ikkje er egna å grave 
grøft i vegskulder. Lyse Fiber AS gjekk seinare vekk i frå denne metoden då dei seinare kom 
fram til at trenching gir minst ulempe for avviklinga av trafikk og gir minst inngrep og avtrykk.   
 
Sidan Lyse Fiber AS etter kvart fekk meir detaljert kunnskap om ønskja framføringsmetode 
(trenching) kom ein i samråd med forvaltar til at det var mest ryddig å fremme ein ny søknad i 
staden for handsaming av klagen. Ny søknad er dagsett 17.12.2021. Endringa frå førre 
søknad er at det skal plasserast ut nokre fleire kummar, samt at det altså er trong for ei 
avklaring av kva som er tillate når det gjeld å fylle på massar i bankett og 
vegskulder/vegskråning. 
 
Klagen vart formelt trekt i e-post dagsett 17.12.2021 (vedlegg 2).  
 
I ny søknad dagsett 17.12.2021 er det søkt om følgjande tiltak for å legge ned fiberkabel: 

 Trenching i bankett for det meste av strekninga innanfor vernesona. Der det er trong 
for å krysse vegen skjer dette med same metode i sjølve vegbanen. Ny asfalt vert 
lagt over bankett og inn mot kvit stripe. Der banketten er smal eller har rasa ut er det 
aktuelt å leggje på massar for å få god nok breidde. 

 Fiberkabel gravast ned i 20-30 cm brei fibergrøft i vegskråning på utsida av bankett. 
Sjå bilete 1. Aktuelt på enkelte korte strekningar der trenching er vanskeleg.  

 Graving på møteplassar eller i vegskulder for å sette ned kummar. Fiberkabelen vert 
skoten i trekkerøyra i kummane.  

 
På enkelte korte strekk må trenching gjerast i sjølve vegbanen og med reasfaltering i heile 
vegbreidda. Tiltaka på dei ulike delstrekningane går fram av kartvedlegg 5 – 11 i saka. Blå 
trase syner strekning for trench i bankett/kryssing av veg, rød trase syner trench i vegbane, 
grøn trase syner strekning der fiberkabel skal gravast ned i grøft, brun trase syner 
røyroppheng i bru.   
 
Det vil ikkje vera naudsynt å køyre i terrenget for gjennomføring av arbeidet. Ved trenching 
vil det ikkje vera naudsynt å stenge vegen. Ved graving for legging i fibergrøft må vegen 
stengast og med dirigering av trafikken forbi.  
 
Med optimale arbeidstilhøve kan det produserast 1800 meter trench pr. dag. Dvs. at arbeidet 
i vernesona kan gjennomførast på 1-2 månader. Det er ønskjeleg å starte arbeidet så snart 
vegen opnar og med eit opphald i fellesferien om arbeidet ikkje er ferdig før denne. I 
Området med hekkelokalitet for rovfugl skal arbeidet først starte etter 15.6.   
 
Bilete 2 nedanfor syner typisk utsjånad på strekning der det vil vera trong for utbetring av 
bankett ref. prikkpunkt ein ovanfor.  
 
Bilete 2 

 
 
Formell bakgrunn for vurdering og vedtak  

 Forskrift om vern av Setesdal Vesthei - Ryfylkeheiene landskapsvernområde av 
28.4.00.  

 Forvaltningsplan for SVR, godkjent 2015.  
 Naturmangfoldlova 
 Forvaltningslova.  

 
Heimelsgrunnlag  

Setesdal Vesthei - Ryfylkeheiane landskapsvernområde vart verna ved Kronprinsregentens 
resolusjon av 28. april 2000. Føremålet med vernet er etter kapittel III i Føreskrift om vern av 
Setesdal Vesthei- Ryfylkeheiane landskapsvernområde: 
 

1. Å ta vare på eit samanhengande, særmerkt og vakkert naturområde med urørte fjell, 
hei og fjellskogsområde med eit særmerkt plante- og dyreliv, stølsområde, 
beitelandskap og kulturminne.  

2. Å ta vare på eit samanhengande fjellområde som leveområde for den sørlegaste 
villreinstamma i Europa.  

 
Av verneforskrifta kap. 4 pkt. 1.1 går det fram at det ikkje må gjerast inngrep som vesentleg 
kan endre eller innverke på landskapet sin art eller karakter. Dette gjeld mellom anna 
oppføring av bygningar, anlegg og faste innretningar, framføring av luftledningar, jordkablar 
og røyr (forvaltar si understreking). 
 
I verneforskrifta kap. 4 pkt. 1.2 er det presisert at det er tillate med vedlikehald av bygningar, 
vegar og anlegg. Legging av fiberkabel, med tilhøyrande graving av grøftar og kummar som 
beskriven ovanfor, vurderast å ikkje kome inn under vedlikehald. Tiltaket vil såleis vera 
søknadspliktig etter verneforskrifta. 
 
Verneforskrifta inneheld inga spesifisert dispensasjonsheimel for denne type tiltak. Saka må 
difor handsamast som ein dispensasjon etter naturmangfoldlove § 48. Etter denne kan 
forvaltningsmyndigheita gjere unntak frå vernevedtaket om det ikkje strir mot verneføremål 
og ikkje kan påverke verneverdiane nemneverdig. 
 
Etter verneforskrifta kap. 4 pkt. 5.2 skal vegen Brokke – Suleskard vera stengd i perioden 
f.o.m 1. november t.o.m. 20. mai. 
 
Etter forvaltningslova kap. 35 bokstav a, kan eit forvaltningsorgan gjere om eiget vedtak utan 
at det er klaga på. Føresetnaden er at endringa ikkje er til skade for nokon som vedtaket 
rettar seg mot.  
 
Vurdering 
Saka vart gjeven ei grundig vurdering etter naturmangfoldloven §§ 8 – 12 ved handsaming i 
verneområdestyret 6.9.2021. Forvaltar syner til denne i sin heilskap. I det følgjande er det 
gjort ei vurdering av nye moment i revidert søknad, samt kva som kan tillatast av påfylling av 
massar for å utbetre bankett og vegskulder.  
 
Fleire kummar   
Fiberkabelen vert skoten i trekkerøyra med tilgang i frå kummane. Desse plassert på 
møtestader eller i vegskulder. Som det går fram av søknaden skal det gravast ned fleire 
kummar enn det som gjekk fram av opphaveleg søknad. Tal kummar og plassering går frå av 
karta lagt ved saka.  
 
Alt av kummar vert liggjande innanfor eksisterande vegkonstruksjon der det er inngrep frå 
før, og vert lite synlege etter at arbeidet er avslutta. Ei auke i tal kummar har såleis liten 
miljømessig verknad og bør difor kunne tillatast.  

Påfylling av massar for utbetring av bankett og vegskulder 
Dette var som nemnd tilhøvet som først vart klage på men som ein seinare kom fram til 
kunne avklarast gjennom ein ny søknad.  
 
Utgangspunktet er at det etter verneforskrifta kap. 4 pkt. 1.2 bokstav b er tillate å 
vedlikehalde vegar. Enkelte stader er vegskulder og breidda på bankett smal og dårleg som 
følgje av høg trafikkbelastning og manglande vedlikehald. Her er det i følgje søknad 
naudsynt å fylle på knust asfalt for eit vellykka resultat med trenching. På delstrekningar har 
dette vore gjort tidlegare som ordinært vedlikehald. 
 
I vedtak i verneområdestyret 6.9.2021 vart det sett vilkår om at legging av fiberbreiband 
skulle skje utan utviding av breidda på vegskulder. Dette for å sikre at det ikkje vart opna for 
større tiltak og inngrep enn det ein vurderte som strengt naudsynt for å legge fiberkabel. 
Vurderinga var også at vilkåret ikkje ville vera til praktisk hinder for gjennomføring.  
 
Av klagen, som sidan vart erstatta med ny søknad, kjem det fram at vilkåret er eit hinder for å 
nytte trenching på enkelte strekningar. Slik omfanget av naudsynt påfylling av massar på 
bankett og vegskulder no er beskrive, bør det etter forvaltars vurdering kunne definerast som 
del av vedlikehald på vegen. At det tvert gjort samstundes med legging av fiberbreiband gjer 
også at det vert mindre trong for anleggsverksemd seinare som del av ordinært vedlikehald.  
 
Periode for gjennomføring 
I førre sak vart det sett vilkår om at arbeidet måtte gjennomførast i perioden vegen er open, 
dvs f.o.m 21.5 t.o.m 31.10, men med noko avgrensing på delstrekningar; langs Urdevotni 
kunne arbeidet først ta til etter 15.6 av omsyn til hekkelokalitet for rovfugl. Frå toppen av 
Kvislevasskardet til innkøyring Fossebu skulle arbeidet avsluttast seinast 15. oktober av 
omsyn til at det då oftast oppheld seg meir villrein nær opp til vegen. 
 
I ny søknad er det presisert at arbeidet i området med hekkelokalitet ikkje vil ta til før etter 
15.6 
For andre strekningar er det søkt om å starte arbeidet frå vegen opnar og med eit opphald i 
fellesferien (normalt veke 28, 29 og 30). Stipulert arbeidstid i vernesona vil vera mellom ein 
og to månader.  
 
Jamfør den nye søknaden synast det som entreprenør kan gjennomføre arbeidet raskare 
enn det som låg til grunn for førre søknad. Sjølv om det er anna trafikk på vegen vurderast 
det som positivt at anleggsperioden vert så kort som råd, då det vil føre med seg meir støy 
og uro i nærområda til vegen enn det som ordinær biltrafikk fører med seg.  
 
Som følgje av forventa raskare framdrift bør det vera akseptabelt at arbeidet innafor 
vernesona i sin heilskap vert avgrensa til perioden 1.6 – 15.10.  Forbi rovfugllokaliteten, ref. 
kart i vedtaket, først etter 1. juli. Sjølv med opphald i fellesferien vil entreprenør med dette ha 
tid til å gjennomføre arbeidet innan ein periode på to månader.  
 
Innstramming i tillate periode for gjennomføring er drøfta med søkar. Attendemeldinga er at 
dei er trygge på at dei vil kome i mål med arbeidet innanfor dette tidsrommet.  
 
Grunngjevinga for å utsette anleggstart er at det gjennom mai månad er større sjanse for at 
det oppheld seg villrein nær opp til vegen. Biltrafikken tar seg også opp utover i juni månad 

slik at tilleggsbelastninga frå anleggsverksemda vil vera mindre om arbeidet vert utsett til 1. 
juni. For rovfugllokaliteten er det mindre sjanse for forstyrring om ein venter med arbeidet til 
1. juli.   
 
Eit anna argument er at ein jamfør omtalen ovanfor må ta høgde for at omfanget av  
anleggsverksemda vert noko større enn det som låg til grunn for førre vedtak. Dette som 
følgje av at bankett nokre plassar skal utbetrast.  
 
Dei to karta nedafor syner GPS-posisjonar for villrein i perioden 2007 – 2018 for månadane 
mai og juni. Registreringa gir ikkje noko klart bilete, og må nyttast med varsemd. Dei 
underbygger til en viss grad at det oppheld seg fleire dyr tett opp til vegen i mai månad enn 
juni månad. Her høyrer det med at for mai månad er vegen stengd fram t.o.m 20.5.  
 
Mai månad 

 
 
Juni månad 

 
  
 
Vurdering etter naturmangfoldloven § 48 
Ein føresetnad for at det kan gjevast dispensasjon etter denne paragrafen er at tiltaket  
ikkje strir mot verneføremål og ikkje kan påverke verneverdiane nemneverdig. 
 
Som det vart lagt til grunn i førre vedtak er arbeidet knytt til eksisterande vegkonstruksjon og 
der konstruksjonane som skal plasserast ut vil vera lite synlege etterpå. Den største ulempa 

er knytt til forbigåande meir støy og uro enn det vanleg biltrafikk bidreg med. Dette er særleg 
uheldig kring hekkelokalitet for rovfugl tidleg på sommaren, samt den tida det til vanleg 
oppheld seg villrein nær vegtraseen. Omsynet til dette kan handterast gjennom å avgrense 
perioden for gjennomføring slik det er omtala i saka. På bakgrunn av dette vurderer forvaltar 
det slik at tiltaket ikkje vil stri mot verneføremålet og ikkje vil påverke verneverdiane 
nemneverdig. 
 
 
 
Konklusjon 
Lyse Fiber AS får løyve til å legge fiberbreiband langs Brokke – Suleskardvegen innafor 
vernesona. Det vert sett vilkår for gjennomføringa.  
 
 
 
 
 
 
Kopi:  
Lyse Fiber AS 
Agder Fylkeskommune 
Statsforvalteren i Agder 
Villreinnemnda for Setesdalsområdet 
Sirdal kommune 
Valle kommune 
 


